
Słowo tydźenja je z pjera Lubiny Hajdukoweje.

LIWKI

a)  hładki kaž plack
b)  přeco zaso so sylnje dešćuje
c)  jenož tróšku ćopły, ale tež: njeangažowany 

Prawa je wotmołwa c.

Liwka woda je přijomnje rukućopła. Liwki powětr mamy w pózdnim nalěću. Liwki prajimy pak tež, jeli je 
něchtó njerozsudny a njeangažowany. Wuraz wužiwa so wosebje tež w zwisku z narodnosću abo nabožinu.

Takle móžeš to tež prajić

w zmysle „temperatury”:
ćopły, liwki, rukućopły, lětni

w zmysle „charaktera abo zadźerženja”:
njerozsudny, wahaty, chabłaty, njeangažowany
 
Přikłady z rěčneho korpusa
w zmysle „temperatury”:
Powětr bě liwki a słodźeše sucho a próšnje. (Jurij Brězan, Christa. Trix. Robert a Sabina, Budyšin 1966)
Dźensa so radšo praša, štó drje napisa přichodnu tołstu knihu tutych a dalšich lět? Tón čornowłosaty,  
so dźiwacy, zo mišter dźensa wosušk a liwki kofej poskićuje a žadyn konjak [...]. (Křesćan Krawc,  
W delanach na Katyrnu. Ze žiwjenja w ratarskej kooperaciji Sorabija nazymu 1973, Budyšin 1979)

w zmysle „charaktera abo zadźerženja”:
Tak počach jako młodźenc liwki być a njestarach so wjac wo Boha a wěčnosć. (Katholski Posoł,  
49. lětnik; 1911)
Wón drje da so zapisać jako sobustaw Jutrnicy, wosta wšak dosć liwki čłon a Serb. (Rozhlad. Časopis  
za serbski kulturu, lětnik 49; 1999)


